
	1. Նախագծով սահմանված է դրույթ առ այն, որ հիվանդանոցային ծառայություններ մատուցող կազմակերպություններում շուրջօրյա բժշկական հսկողություն և բուժում չպահանջող դեպքերում բժշկական օգնություն և սպասարկումն իրականացվում է հիվանդանոցի լիցենզիայով նախատեսված բժշկական օգնության և սպասարկման տեսակների շրջանակում՝ անկախ այդ տեսակներով գործունեության իրականացման համար լիցենզիայով սահմանված պայմանից` լիցենզիայով նախատեսված գործունեության իրականացման վայրում:»: Կարգավորումը հստակեցման կարիք ունի, քանի որ այն բավականին խրթին է շարադրված, և պարզ չէ, թե ինչ է ենթադրում «անկախ այդ տեսակներով գործունեության իրականացման համար լիցենզիայով սահմանված պայմանի» ձևակերպումը։
	Ընդունվել է
Ձևակերպումը վերախմբագրվել է:
 

	1. Միևնույն ժամանակ, եթե Նախագծի նպատակը հիվանդանոցային ծառայություններ մատուցող կազմակերպություններում արտահիվանդանոցային բժշկական օգնություն և սպասարկումն իրականացվում է անկախ հիվանդանոցի լիցենզիայով հատուկ արտահիվանդանոցային պայմաններում բժշկական օգնություն և սպասարկումն իրականացնելու իրավունքի վերապահման, ապա խնդրում եմ նկատի ունենալ հետևյալը․
«Բնակչության բժշկական օգնության և սպասարկման մասին» օրենքի (այսուհետև՝ Օրենք) 3-րդ հոդվածի 1-ին մասի՝ բժշկական օգնության և սպասարկման ծառայությունները մատուցում են համապատասխան լիցենզիա ունեցող իրավաբանական անձինք կամ անհատ ձեռնարկատերերը, և դրանք դասակարգվում են ըստ բժշկական օգնության և սպասարկման տեսակների, պայմանների և ձևերի: Նույն օրենքի 3-րդ հոդվածի 4-րդ մասով սահմանված է բժշկական օգնությունը և սպասարկման իրականացման պայմանները, որի շրջանակներում առանձնացված է՝ արտահիվանդանոցային պայմաններում բժշկական օգնությունը և սպասարկումը՝ շուրջօրյա բժշկական հսկողություն և բուժում չպահանջող դեպքերում (ներառյալ՝ տնային կանչը) և հիվանդանոցային բժշկական օգնությունը և սպասարկումը, երբ անհրաժեշտ են շուրջօրյա բժշկական հսկողություն և բուժման պայմանները: Վերը նշված նորմերի համադրված վերլուծութունից հետևում է, որ Օրենքը հստակորեն տարբերակում է արտահիվանդանոցային պայմաններում  շուրջօրյա բժշկական հսկողություն և բուժում չպահանջող բժշկական օգնությունը հիվանդանոցային բժշկական օգնությունից։ Միաժամանակ, Առողջապահության նախարարի 2021 թվականի դեկտեմբերի 9-ի N 93-Ն հրամանի հավելված 1-ով կարգավորվում է արտահիվանդանոցային և հիվանդանոցային պայմաններում բժշկական օգնության և սպասարկման կազմակերպման, դրանց մակարդակների սահմանման և տրամադրման հետ կապված հարաբերությունները: Իսկ նույն հավելվածի 3-րդ կետի համաձայն սահմանված է, որ արտահիվանդանոցային պայմաններում բժշկական օգնությունը և սպասարկումը կազմակերպվում է արտահիվանդանոցային բժշկական օգնության և սպասարկման համապատասխան տեսակի լիցենզիա ունեցող հաստատություններում: Այսինքն՝ հաստատությունը արտահիվանդանոցային բժշկական օգնություն և սպասարկում կարող է իրականացնել միայն գործունեության այդ տեսակի լիցենզիա ունենալու դեպքում։ Ավելին, Հայաստանի Հանարպետության կառավարության 2002 թվականի հունիսի 29-ի N 867 որոշման N 6 հավելվածով հաստատված է NN 1 և 2 ձևերով լիցենզիայի  վավերապայմաններից է նաև «Բժշկական օգնության և սպասարկման պայմանը (բժշկական կազմակերպությունից դուրս, արտահիվանդանոցային, ցերեկային ստացիոնար, հիվանդանոցային)»: «Վարչարարության հիմունքների և վարչական վարույթի մասին» օրենքի «Առավելագույնի սկզբունքը» վերտառությամբ 9-րդ հոդվածի 3-րդ մասի համաձայն՝ եթե վարչական մարմինների կողմից անձանց տրված թույլտվությունները բովանդակային առումով ներառում են այլ թույլտվություններ, ապա դրանք նույնպես համարվում են տրված:
Վերոնշվածի համատեքստում, կարծում եմ, որ ներկայացված Նախագծով խնդիրը ստանում է հատվածական լուծում՝ ինչպես տարբեր, այնպես էլ նույն նորմատիվ իրավական ակտի դրույթների միջև հակասություններ առաջացնելով։ Ըստ այդմ, եթե բնակչության բժշկական օգնության և սպասարկման բնագավառում քաղաքականությունը մշակող մարմինը կարող է հիմնավորել, որ հիվանդանոցային պայմաններում բժշկական օգնության և սպասարկման իրականացման իրականացման թույլտվության տրամադրումը բովանդակային առումով կարող է ներառել նաև հիվանդանոցային պայմաններում բժշկական օգնության և սպասարկման իրականացումը (հաշվի առնելով լիցենզիայի պայմանները և պահանջները), առաջարկում ենք խնդիրը կարգավորել առավել համակարգային ձևով՝ հաշվի առնելով առավելագույնի սկզբունքը
	Չի ընդունվել
Նախագծով սահմանվում է, որ հիվանդանոցային պայմաններում բժշկական օգնություն և սպասարկում իրականացնողները իրենց տրված լիցենզիայով նախատեսված բժշկական օգնության և սպասարկման տեսակների շրջանակում գործունեություն են իրականացնում նաև արտահիվանդանոցային պայմաններում` բացառությամբ տնային կանչերի:
Միաժամանակ, կարգավորումը որևէ խնդիր չի առաջացնում արտահիվանդանոցային պայմաններում բժշկական օգնություն և սպասարկում իրականացնելու մասով: Նկատի ունենալով, որ «արտահիվանդանոցային» պայմանը, որպես այդպիսին շարունակում է գործել որպես ինքնուրույն պայման, և այն կազմակերպությունները, որոնք ունեն կամ կստանան արտահիվանդանոցային պայմաններում բժշկական օգնություն և սպասարկում իրականացնելու լիցենզիաներ, գործունեություն կիրականացնեն համապատասխան պայմաններում:
Այսպես, բժշկական օգնության և սպասարկման հիվանդանոցային պայմաններում գործունեության իրականացման համար տրված լիցենզիաները` լիցենզիայով նախատեսված տեսակների շրջանակում,  կբովանդակեն նաև արտահիվանդանոցային պայմաններում գործունեության իրականացումը, բացառությամբ տնային կանչերի, որպիսի դեպքում որպես լիցենզիայի վավերապայման կնշվի «հիվանդանոցային» պայմանը, իսկ այն բժշկական օգնություն և սպասարկում իրականացնողները, որոնք ստացել են կամ կստանան արտահիվանդանոցային պայմաններում գործունեության իրականացման լիցենզիաներ, գործունեությունը կիրականացնեն միայն արտահիվանդանոցային պայմաններում: Այս դեպքում լիցենզիայում, որպես վավերապայման, կնշվի միայն «արտահիվանդանոցային» պայմանը: Այն դեպքում, երբ բժշկական օգնության և սպասարկման իրականացման համար տրված լիցենզիան իր մեջ կներառի և հիվանդանոցային պայման` «որոշ տեսակների» մասով, և արտահիվանդանոցային պայման` «այլ տեսակների» մասով, ապա «որոշ տեսակները» բացի հիվանդանոցային պայմանից,  կբովանդակեն նաև արտահիվանդանոցային պայմանը` բացառությամբ տնային կանչերի, իսկ «այլ տեսակները»` միայն արտահիվանդանոցային պայմանը:  

	2. Ֆինանսների նախարարություն
	08.01.2024

	
	01/28/92-2024

	Առաջարկություններ և դիտողություններ չկան:
	Ընդունվել է

	3. Արդարադատության նախարարություն
	01.03.2024

	
	//8154-2024

	1. Նախագծի 1-ին կետի 2-րդ ենթակետի համաձայն՝ N 13 հավելվածի պարզաբանում բաժնի «Հիվանդանոցներ» գլուխը 1-ին կետի «N 93-Ն հրամանով» բառերից հետո նախատեսվում է լրացնել հետևյալ բովանդակությամբ նոր կետով. «Հիվանդանոցային պայմաններում բժշկական օգնություն և սպասարկում իրականացնողները իրենց տրված լիցենզիայով նախատեսված բժշկական օգնության և սպասարկման տեսակների շրջանակում գործունեություն են իրականացնում նաև արտահիվանդանոցային պայմաններում` բացառությամբ տնային կանչերի:»: Նկատի ունենալով, որ վերոնշյալ կարգավորմամբ նախատեսվում է արտահիվանդանոցային պայմաններում գործունեություն իրականացնել նաև հիվանդանոցային պայմաններում բժշկական օգնություն և սպասարկում իրականացնելու համար տրված լիցենզիայով, հայտնում ենք, որ անհրաժեշտ է համապատասխան լրացում կատարել նաև ՀՀ առողջապահության նախարարի 2021 թվականի դեկտեմբերի 9-ի 93-Ն հրամանի հավելվածի 3-րդ կետում, որի համաձայն՝ Արտահիվանդանոցային պայմաններում բժշկական օգնությունը և սպասարկումը կազմակերպվում է արտահիվանդանոցային բժշկական օգնության և սպասարկման համապատասխան տեսակի լիցենզիա ունեցող հաստատություններում:
	Ընդունվել է
Նախագիծը վերանայվել է, արդյունքում պահպանվել է բժշկական օգնության և սպասարկման սահմանված պայմաններում գործունեության իրականացման համար համապատասխան պայմաններում գործունեության իրականացման համար լիցենզիայի առկայության տրամաբանությունը, ուստի ՀՀ առողջապահության նախարարի 2021 թվականի դեկտեմբերի 9-ի թիվ 93-Ն հրամանում փոփոխություն կատարելու անհրաժեշտությունը այլևս բացակայում է:
Նախագծով առաջարկվում է սահմանել, որ հիվանդանոցային պայմաններում գործունեություն իրականացնողների համար` իրենց լիցենզիայով նախատեսված բժշկական օգնության և սպասարկման նույն տեսակով (տեսակներով)` արտահիվանդանոցային պայմաններում գործունեության իրականացման համար լիցենզավորման դեպքում, ՀՀ կառավարության 2002 թվականի հունիսի 29-ի թիվ 867 որոշման N 12 հավելվածով սահմանված պայմանները և պահանջները համարվում են պահպանված` հաշվի առնելով առավելագույնի սկզբունքը, այն է` տվյալ կազմակերպություններում արդեն առկա և պահպանված են նշված հավելվածով սահմանված պայմանները և պահանջները` հիվանդանոցային պայմանի շրջանակում, որով առավել ընդգրկուն և ծավալուն պայմաններ և պահանջներ են սահմանված:

	2. Բացի այդ, ինկորպորացիայի ժամանակ խնդիրներից խուսափելու նպատակով՝ Նախագծի 1-ին կետի 2-րդ ենթակետում «N 93-Ն հրամանով» բառերից հետո անհրաժեշտ է ավելացնել «:» կետադրական նշանը:
	Ընդունվել է
Նախագծի 1-ին կետի 2-րդ ենթակետում «N 93-Ն հրամանով» բառերից հետո ավելացվել է «:» կետադրական նշանը

	4. Վարչապետի աշխատակազմի տեսչական
մարմինների աշխատանքների համակարգման գրասենյակ
	19.04.2024

	
	02/11.7/14407-2024

	 Քննության առնելով «Հայաստանի Հանրապետության կառավարության 2002 թվականի հունիսի 29-ի N 867 որոշման մեջ փոփոխություն և լրացում կատարելու մասին» Կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ հայտնում եմ, որ Գրասենյակը պնդում է իր նախկինում ներկայացված առաջարկությունները, մասնավորապես.
Նախագծով նախկինում սահմանված է եղել դրույթ առ այն, որ հիվանդանոցային ծառայություններ մատուցող կազմակերպություններում շուրջօրյա բժշկական հսկողություն և բուժում չպահանջող դեպքերում բժշկական օգնություն և սպասարկումն իրականացվում է հիվանդանոցի լիցենզիայով նախատեսված բժշկական օգնության և սպասարկման տեսակների շրջանակում՝ անկախ այդ տեսակներով գործունեության իրականացման համար լիցենզիայով սահմանված պայմանից` լիցենզիայով նախատեսված գործունեության իրականացման վայրում:»:
Գրասենյակը վերոգրյալի վերաբերյալ նախկինում նշել էր, որ Նախագծով խնդիրը ստանում է հատվածական լուծում՝ ինչպես տարբեր, այնպես էլ նույն նորմատիվ իրավական ակտի դրույթների միջև հակասություններ առաջացնելով։ Ըստ այդմ, եթե բնակչության բժշկական օգնության և սպասարկման բնագավառում քաղաքականությունը մշակող մարմինը կարող է հիմնավորել, որ հիվանդանոցային պայմաններում բժշկական օգնության և սպասարկման իրականացման թույլտվության տրամադրումը բովանդակային առումով կարող է ներառել նաև հիվանդանոցային պայմաններում բժշկական օգնության և սպասարկման իրականացումը (հաշվի առնելով լիցենզիայի պայմանները և պահանջները), առաջարկվել էր խնդիրը կարգավորել առավել համակարգային ձևով՝ հաշվի առնելով առավելագույնի սկզբունքը:
Գրասենյակի վերոգրյալ առաջարկի վերաբերյալ լրամշակված Նախագծին կից ամփոփաթերթով՝ մեկնաբանվում է, որ Նախագծի 1-ին կետի 2-րդ ենթակետը մշակվել է, արդյունքում սահմանվել է դրույթ առ այն, որ հիվանդանոցային պայմաններում բժշկական օգնություն և սպասարկում իրականացնողները իրենց տրված լիցենզիայով նախատեսված բժշկական օգնության և սպասարկման տեսակների շրջանակում գործունեություն են իրականացնում նաև արտահիվանդանոցային պայմաններում` բացառությամբ տնային կանչերի: Միաժամանակ նշվել է, որ բժշկական օգնության և սպասարկման հիվանդանոցային պայմաններում գործունեության իրականացման համար տրված լիցենզիաները` լիցենզիայով նախատեսված տեսակների շրջանակում, կբովանդակեն նաև արտահիվանդանոցային պայմաններում գործունեության իրականացումը, բացառությամբ տնային կանչերի, որպիսի դեպքում որպես լիցենզիայի վավերապայման կնշվի «հիվանդանոցային» պայմանը, իսկ այն բժշկական օգնություն և սպասարկում իրականացնողները, որոնք ստացել են կամ կստանան արտահիվանդանոցային պայմաններում գործունեության իրականացման լիցենզիաներ, գործունեությունը կիրականացնեն միայն արտահիվանդանոցային պայմաններում, այս դեպքում լիցենզիայում, որպես վավերապայման կնշվի միայն «արտահիվանդանոցային» պայմանը:
Վերոգրյալի մասին հայտնում եմ, որ «Լիցենզավորման մասին» օրենքի 12-րդ հոդվածի 1-ին մասի համաձայն՝ լիցենզավորման ենթակա գործունեության տեսակների իրականացման ժամանակ լիցենզավորված անձինք պարտավոր են պահպանել իրավական ակտերով, այդ թվում՝ նաև լիցենզավորման կարգերով տվյալ գործունեության իրականացման համար նախատեսված պարտադիր պահանջները կամ պայմանները: Իսկ նույն հոդվածի 3-րդ մասի համաձայն՝ միևնույն տեսակի լիցենզիա ստացած լիցենզավորված անձանց համար պետք է նախատեսվեն միանման պահանջներ և պայմաններ:
Նույն օրենքի 26-րդ հոդվածի 1-ին մասի համաձայն՝ լիցենզիան լիցենզավորող մարմնի կողմից լիցենզավորման կարգերին համապատասխան տրվող գործունեություն իրականացնելու թույլտվությունն է, որով սահմանվում են նաև տվյալ գործունեության իրականացման համար պարտադիր պահանջներ կամ պայմաններ, և դրանց պահպանման նկատմամբ իրականացվում է օրենքով սահմանված կարգով հսկողություն:
Միաժամանակ «Բնակչության բժշկական օգնության և սպասարկման մասին» օրենքի (այսուհետև՝ Օրենք) 3-րդ հոդվածի 1-ին մասի՝ բժշկական օգնության և սպասարկման ծառայությունները մատուցում են համապատասխան լիցենզիա ունեցող իրավաբանական անձինք կամ անհատ ձեռնարկատերերը, և դրանք դասակարգվում են ըստ բժշկական օգնության և սպասարկման տեսակների, պայմանների և ձևերի:
Նույն օրենքի 3-րդ հոդվածի 4-րդ մասով սահմանված է բժշկական օգնությունը և սպասարկման իրականացման պայմանները, համաձայն որոնց՝ տարանջատված են արտահիվանդանոցային պայմաններում՝ շուրջօրյա բժշկական հսկողություն և բուժում չպահանջող դեպքերում (ներառյալ՝ տնային կանչը) և հիվանդանոցային, երբ անհրաժեշտ են շուրջօրյա բժշկական հսկողություն և բուժման պայմանները:
Առողջապահության նախարարի 2021 թվականի դեկտեմբերի 9-ի N 93-Ն հրամանի 3-րդ կետի համաձայն՝ արտահիվանդանոցային պայմաններում բժշկական օգնությունը և սպասարկումը կազմակերպվում է արտահիվանդանոցային բժշկական օգնության և սպասարկման համապատասխան տեսակի լիցենզիա ունեցող հաստատություններում: 
Միաժամանակ, Առողջապահության նախարարի 2021 թվականի դեկտեմբերի 9-ի N 93-Ն հրամանի նախաբանում, որպես լիազորող նորմ նշված է՝ «Բնակչության բժշկական օգնության և սպասարկման մասին» ՀՀ օրենքի 3-րդ հոդվածի 6-րդ մասը, որով հատուկ շեշտված է, որ կարգը կարգավորում է և՛ հիվանդանոցային և՛ արտահիվանդանոցային պայմաններում բժշկական օգնության և սպասարկման կազմակերպումը:
Նույն դիտարկումը վերաբերում է նաև ՀՀ կառավարության 2002 թվականի 29 հունիսի N 867-Ն որոշման նախաբանին։ 		«Լիցենզավորման մասին» օրենքով սահմանված է, որ լիցենզավորման ենթակա գործունեության տեսակների իրականացման ժամանակ լիցենզավորված անձինք պարտավոր են պահպանել իրավական ակտերով, այդ թվում՝ նաև լիցենզավորման կարգերով և միջազգային անվտանգության ապահովման ուղղությամբ ՀՀ ստանձնած միջազգային պարտավորություններով տվյալ գործունեության իրականացման համար նախատեսված պարտադիր պահանջները կամ պայմանները: 

	Ընդունվել է
Նախագիծը լրամշակվել է:
Հիմք ընդունելով այն հանգամանքը, որ հիվանդանոցային պայմաններում բժշկական օգնության և սպասարկման իրականացման թույլտվության տրամադրումը բովանդակային, ինչպես նաև առաջադրվող պայմանների և պահանջների առումով ներառում է նաև արտահիվանդանոցային պայմաններում բժշկական օգնության և սպասարկման իրականացումը (հաշվի առնելով լիցենզիայի պայմանները և պահանջները), սահմանվում է, որ բժշկական օգնության և սպասարկման որևէ տեսակով հիվանդանոցային պայմանններում գործունեություն իրականացնող անձանց, նույն տեսակով գործունեությունը արտահիվանդանոցային պայմաններում իրականացնելու համար սահմանված կարգով տրվելու է համապատասխան տեսակով արտահիվանդանոցային պայմաններում գործունեության իրականացման լիցենզիա, սակայն վերջիններիս համար պարտադիր չեն (կհամարվեն պահպանված) լինի արտահիվանդանոցային պայմաններում գործունեության իրականացման համար ՀՀ Կառավարության 2002 թվականի հունիսի 29-ի N 867 որոշման N 12 հավելվածով սահմանված պայմանները և պահանջները:
Լրամշակվել է նաև Նախագծի հիմնավորումը:




Տեղեկացում. Սույն ամփոփաթերթում ներառված դիտողությունները և առաջարկությունները վերաբերելի են նախագծի երկրորդ կետին, որը լրամշակման արդյունքում հանվել է:
